
 Ideological  ايدولوژيک مسايل

  
  درويش وردک

  ٢٠١۶ جنوری ٣١
  

 )دتکليف په نشتوالی کی( لسم مجلس
شتی په څوارلسمه داسی  ھجری قمری کال دشوال دميا۵۴۵ديکشنبی په ورځ د ) رضی الله عنه(بزرګوارشيخ عبدالقادر

ِاناولاتقياء من امتی برآء من التکلف: (فرمايلی) صلی الله عليه وسلم(رسول اکرم: وفرمايل ِ ِ ِ ِ ُِ َ َّْ َ ُ َُ ََّ ُ ْ َ ََ زه اوزما دامت « -) َ

  .دجبرله مخی کوم کارنه ترسره کوو. »پرھيزګاران دداسی کارچی دعقل اوعرف پربنسټ صحيح نه وی، ليری يو

اما . ه عبادت کی ھيڅ ستونزه نلری اوخدای پاک په ظاھر اوباطن کی اوپرته له تکليفه عبادت کویپرھيزکار دحق پ

ّدمنافق په حال اوافعالو کی دريا اوتکلف رنګ څرګند دی، په ځانګړی توګه دخدای عزوجل په عباداتوکی، دعبادت  ّ

يږی چی دمتقينو اوپرھيزګارانو مقام ته په دی نه توان. ظاھری رنځ تحمل کوی، ولی په باطن کی له خدايه ليری وی

  .ورسيږی

ای دمنافقينو . ميړونه دنفس سره دمبارزی لپاره پيداشوی. ھری خبری لره ځای شته،اوھرکار ځانګړی مردان غواړی

څرنګه کولای ! ولی. ډلګی له خپلی دوه مخی توبه وباسی، اوله حقه دتيښتی څخه لاس واخلی اودخدای لورته راوګرځی

  ه شيطانه چی درته خاندی اودشفا وعدی درکوی، خوشی کوی؟شی چی ل

ھمدارنګه دزکات ورکړه اوحج مو ھم دخلکو . که لمونځ کوی، ياروژه نيسی، دخلکو درضا لپاره ده ، نه دخالق لپاره

ٌ عاملة ناصبة«درضايت لپاره دی ٌَ ِ َِ َ َّنارحاميه«،ھغه عمل کوونکی چی بی ځايه رنځ زغمی چی ژربه په »َ ونکی سوز- ٌِ

  .داپه داسی حال کی ده چی دجبران اوتدارک پسی نه ياست اوتوبه ونکړی. ته واچول شی» سوراور

پرتاسو لازمه ده دتيرو . پرتاسو ريښتينی پيروی، پرته له ھرډول بدعته اوپرته دشرعی دخلاف، لازمه اوواجبه ده

صلی الله (ل څخه ليری اوسی، بلکه درسول اکرمله تشبيه اوتعطي. په سمه لاره روان شی. نيکانو له مذھبه پيروی وکړی

پرته له تکلفه اوپرته له ظاھری يادونی اقتدا، داسی چی ھماغه لوړمقام درکړل . په سنتو پسی اقتداء وکړی) عليه وسلم

  .شی چی کومو کسانوته مخکی له تاسو ورکړل شوی دی

سنت زده کوی ولی پری ) صلی الله عليه وسلم(کرمدرسول ا! قرآن يادوی ولی عمل نه پری کوی!  وای پرتا! حيرانی ده

َکبر مقتا عند الله ان تقولوا مالا تفعلون. (نورله منکراتو منع کوی ولی خپل مرتکب کيږی. له عمل کولو نه ډډه کوی َُ َُ َْ َ ََ َُ ْ َ ًِ ِْ ْ ُ َ(- »

  .»٣دخدای پروړاندی ناپسند اودخشم وړدی، ھغه څه چی وايی اوعمل نه پری کوی سوره صف آيه 

ولی يوڅه وايی چی بيا عمل نه پری کوی؟ ولی خلک پرخدای ايمان ته رابولی ولی خپله ايمان نه راوړی؟ اينما 

ھماغه . دآفاتوپروړاندی دمقاومت اوپايداری ځواک دی، اودسختيو اوکړاونو پروړاندی دصبر اوبردباری عامل دی

پروړاندی، ايمان دی چی مومن په دنيا اوآخرت کی دښمن وژونکی جنګيالی دی ستا ددرونی دښمنانو اودنفس شھواتو 

  .ايمان سړی دخدای قرب ته نيږدی کوی اونفس شيطان خواته ټيل وھی. سرلوړی کوی

چاچی دحق لاره ورکه کړه اوګمراه شو دخلکو په . څوک چی دحق له درګاه محرومه شو نودخلکو دروازوته مخ کوی

کی شی ، نو دخلکو ورونه يی مخ ته تړی اودخلکو ورکړه اوعطا خدای چی دھرچا لپاره دنيکی غوښتون. لاره ځی

  .ورباندی بندوی، بلکه په ھمدی لاره خدای ته راوګرزی اوله دی لجن زاره ساحل ته اوله نيستی ھستی ته راشی

خوشحاله يی چی په ژمی کی دخټواولجن زارکی درود له غاړی ناست يی، ډيرژربه دوبی راورسيږی ! حيرانی ده

ولی دحقيقت درود اوبه چی تاځان تری ليری . لږاوبه چی تاپری قناعت کړی، وچی شی اوجونګړه به دورانه شیاوھغه 

خدای ته . ساتلی، نه په ژمی کی اونه په دوبی کی وچيږی، بلکه په دوبی ھمداسی روان اوپه ژمی کی ډيريږی

ه خدايه له ھرڅه مخ واړاوه اوبی نيازه چاچی پرته ل. راوګرزی اودده ددرګاه ھستوګن شی، ترڅوځواکمن اواميرشی

بلکه لاسته راوړنه يی په . شو، نوټول خلک به ده ته اړشی،  اودا داسی شی دی چی په خواھش اوتمنا لاسته نه راځی

  .روڼ زړه چی عمل ورسره مل وی،ممکن دی

ی، داسی که توان ولری چی بايد له ګنګی سره عادت ونيسی، اودګمنامی جامی په ځان کړی، له خلکو وتښت) ای غلامه(

داسی بايد ستا کړه وړه اوسی،ترڅو په پايله کی پرخدای دی . ترځمکی لاندی ځانته جونګړه جوړه کړی، ھغه چمتو کړه

ديقين ګام ټنګ شی، اودصدق مرغه دی په الوتو راشی، دباطن سترګی دی رڼی شی، دکورخاوری دی ھوا ته پورته 

وزی، ختيځ اولويديځ، براوبحر، دښتی اوبيابانونه ترپښو لاندی کړی، پرځمکه اوآسمان اوخپله آسمان ته په الھی علم وال

پدی حال کی دی ژبه په . کی په ګردش راشی، په داسی حال کی چی دريښتينی پناه ورکوونکی په پناه کی به واوسی

ځکه نورته . لکو خواته ورشهنوردګمنامی جامی له تنه وباسه، له تيښته پريږده له ځالی دی راووزه ودخ. خبرو راځی

ولی لږواوډيرو اودخلکو پاملرنی اونه پاملرنی ته مه . ددوی لپاره دارواودوايی، پرته له دی چی درته کوم زيان ورسی

  ..ګوره، ددوی ستاينه اوبدګويی ھيڅ مه شماره، ځکه ته له خدای سره يی اوھرځای که ولويږی نولاس نيوی به دی وشی

ترھغه چی له خدايه ليری اوسی نوستاسو .  پيژنی، اوپروړاندی يی ددين اودنيا ادب رعايت کړیيو خدای و) ای قومه(

دنوکرانوچيغی اوقال اومقال ترھغی دی . کړه وړه ناوړه دی  اوھرکله که نيږدی شوی، نو دحسن اعمالو خاوندان به شی

وری اچوی، اوپه ادب سره ورنيږدی کيږی، چی پادشاه دربارته نه وی راغلی، دپادشاه په راتګ سره ګنګی په ټوله سي

  .اويا ھريو يوی څنډی ته تيښته کوی، پس خدای ته نيږدی والی دذاتی دروندوالی اووقار موجب ګرزی

ترڅوچی دظاھری اسبابو اودخلکو عطا ته له سترګو نيولو . خلکوته مخ اړول اوله خالقه ليری کيدل عين بدمرغی ده

  .کولو څخه مخ وانه اړوی، دخلاصون اورستګاری مخ به ھم ونه وينیاوله دوی څخه دسود ازيان تمه 

ّترڅوله خدای عزوجل څخه تيښته اوليری . تاسوناروغه روغان ياست، درويش شتمن، ژوندی مړی، اومعدوم موجودات ّ

 دواړه په والی اوله ده مخ اړول؟ ترڅوددنيا آبادول اودآخرت ورانول؟ تاسو ھيو يو زړه لری، پس څرنګه دنيا اوآخرت

يوځای کړی؟ ) اړيکی(ھغی کی ځای نيسی؟ څرنګه دی دخالق اومخلوق حب پکی پځای کړی؟ څرنګه دی دا علايق

ِالکذب مجآنب الايمان: (فرمايی) صلی الله عليه وسلم(پدی ھکله رسول اکرم . مسلما دا ادعا دروغ ده ْ ِ ِ ِْ َ َ ُ ْ درواغ ايمان له « - )َ

  .»زړه ليری کوی

ځی چی پکی دی، ستا اعمال ستا داعتقاد دليل دی، ظاھردی دباطن څرګندوی دی، ددی اصل له ھرلوښی ھغه راو

، ستا باطن دخدای اوخاصانوپروړاندی څرګند »ظاھردباطن نښان دی«- ) الظاھر عنوان الباطن: (پربنسټ ويل شوی

مخکی لدی چی . به وباسهدی، ھرکله که له يوه داسی خواصو سره مخ شوی دده په راھنمايی له خپلو ګناھونو څخه تو

دحق پروړاندی ودرول شی،  دخدای دمردانو پروړاندی متواضع اوفروتن اوسه، که دھرکله دصلحاو اودخدای دمردانو 

ځکه متعال خدای سرټيټی اومتواضع بنده .پروړاندی متواضع وی، داسی ده لکه دخدای پروړاندی دی تواضع کړی وی

: فرمايلی) صلی الله عليه وسلم(ره په ادب رفتاروکړه، ځکه بزرګوارپيغمبرګانو ته لويی ورکوی، ترځان له مشر س

ُالبرکة فی اکابرکم( ِ َ َِ ً َ َ َ روښانه ده چی دحضرت رسول اکرم صلی الله عليه وسلم له دی خبری .»برکت دمشرانو سره دی«-)ْ

لھی اوامرو په ترسره کولو اوله اوداپخپله دا. مطلب دسن لوړوالی ندی، بلکه دسن اوسال سره يی تقوی ھم ورزياده کړی

اوطبعا ريښتينی بزرګ ھغه دی چی ددی . منھياتو څخه دځان ژغورلو اوپه کتاب اوسنت عمل کولو لاس ته راځی

اوکه نه ډير سپين ږيری چی داحترام وړندی اوآن تردی چی سلام ھم ورته ندی جايز، . خصايلو درلودونکی وی

  .اوددوی په ليدلو کی ھيڅ برکت نشته

: پرھيزګارانو، وارعانو، عامل عالمانو، په قول اوعمل کی مخلصيين، بزرګان عبارت دی له: بزرګان عبارت دی له

  .پاک دلان، پرته له خدايه دھرڅه نه مخ اړونکی، دخدای به معرفت روښان زړی، اومولاته نيږدی زړی

 که دحق مھرځای ونيسی نو دحق قرب ته اوپه ھرزړه کی. په ھرزړه کی چی حب ددنيا کښيوت، دحق له قربه ليری دی

ھغه زړه چی ددنيا په شوق کی ډوب دی، دحق له جلوی څخه پټ دی، اودآخرت په مھرډک زړه دحق جلوه . ھم رسيږی

. دديناسره دميل اورغبت په اندازه دآخرت له ميله کميږی، اوآخرت ته دميل په اندازه ددنيا له عشقه کميږی. ته رسيږی

پدی ھکله يوه دبزرګانو څخه داسی . وھغه مقام چی خدای انسان ته ندی مقرر کړی مه کښته کيږیخپل قدروپيژنی ا

ُمن لم يعرف قدره عرفته الاقدار قدره: (ويلی ُ َُ َ َ َْ ْ ْ َْ َِ ِْ َ ْ ْ َ َ ْ ْ َ ھرچاچی خپل قدرونه پيژانده ،دزمانی ګردش به دده ارزښت بيان « - )َ

  .»کړی

يوه کورته ورننوتی داسی ځای مه کښينه چی درته ځانګړی شوی ندی، ھغلته کښينه چی بيا دجګ نکړی، ھرکله که 

  .اوکه نه په خواری به دی وشړی

ټول عمردی دھغه علم په زده کړه تيرکړی چی عمل نه پری کوی، داکارتاته څه ګټه لری؟ رسول )  ای غلامه(

َيقول الله عز وجل يوم : (فرمايلی) صل الله عليه وسلم(اکرم َ َ ََّ َ َّ َ ُ ُ ِالقيامة للانبياء والعلماءُ ِ ِ ِ َِ ُ ْ َ ِ ْ َ ْ ُانتم کنتم رعاة الخلق فما صنعتم : َ ُ ُْ َ ََ َ ِ ْ ْ ُ ُ ْ ُْ َ

ِفی رعايا کم، ويقول للملوک والاغنياء انتم خزان کنوزی ھل واصلتم الفقرآء وربيتم الايتام واخرجتم منھا حقی الذ ِ ِ ِ ِ ِ َِّ ِّ َ َ َ َ َ َ َُ ُ ُ ُْ ْ ْْ َْ َ َ ََ َ َ َ ََ ََ ْ َ َ َّْ ُ ْ ْ ُْ ِ َُ َُ ُُ ُُ َّ ْ ی ُ

ُکتبته عليکم؟ ْ َْ َ ُ ُ َ ّعزوجل خدای دقيامت په ورځ انبيائو اوعلماو ته داسی فرمايی«) (- »َ تاسودخلکو سرپرستان وی، ددوی : ّ

تاسو زما دخزانو خزانه داران وی، آيا ددرويشانو : پروړاندی مو کوم کارترسره کړ؟ اوپادشاھانو اوځواکمنانو ته وايی

  .»مانو مو پالنه کړی، زما حق مو له ھغه ماله چی درته مقرر کړی و، اداء کړ؟حقوق موتری اداء کړی، آيا له يتي

ھرکله که وغواړم . ارزښتناکه پندته غوږشه، اودزړه په غوږو يی واوره) صلی الله عليه وسلم(درسول اکرم ) ای قومه (

من پادشاه په مخکی يی، نو زه ځانته ډاډ ورکوم چی دځواک. چی تيښته وکړم،نو دقدرقيچی می وزرونه راته غوڅ کړی

  .دمسوليت احساس وکړه

ای منافقه له دی ښاره زما دليری والی آرزولری، پوه شه که زه وخوځيږم، نوکارونه به بل ډول ! حيرانی ده! وای پرتا

دو سره ولی زه له خدايه بيريږم، زه بيړه نه کوم اودمبارزی اوالھی قدرته په تسليمي. شی اودټولنی ارکان به سره وشليږی

  .چمتو اوله مقدراتوسره موافق يم

ھره . ډيرژربه ځواب واوری. حيرانی ده، ته ما مسخره کوی اوزه دحق پروړادی ولاړيم، چی خلق دده خواته وبولم

اندازه لږياډير، چی کولای شی پورته اوکښته والوزه، ډيرژربه دخدای دعذاب سره مخ شی، ھم په دنيا اوھم په آخرت 

  .کی

زه دخدای دځواک په لاس کی يم اودده په اراده . سره سم تګ کوم اوپرمخ روان يم اوته به ژرپه پايلو پوه شیزه دزمانی 

يووارمی درياب وګرځوی اويووارمی . يووارمی دغره پشان لوی کړی، بيا می د ذری پشان کوچنی. تغيير اوبدلون کوم

ٍکل يوم ھو فی شأن. (ش می ھم بدلویھمدارنګه دشپی اوورځی ګرد. څاڅکی، يووار لمر اوکله ھم څرک ْ َ ُِ َ ٍ َ ُّ ھره ورځ «-)ُ

بلکه ھره شيبه تاسوته ديوه امرپه جوړولو اوبله شيبه بل ته دبل .»٢٩سوره رحمن آيه . ديوه امرپه ترسره کولو کی دی

  .امرپه جوړولوکی دی

وددوی خبرو ته پاملرنه مه ا.که دخاطرپراخوالی اودزړه روڼتوب غواړی، دخلکو خبروته غوږ مه نيسه) ای غلامه (

پس له تابه څرنګه راضی شی؟ اوھم پوه شه چی ډيری . پدی پوه شه چی خلک دپالونکی خدای څخه راضی ندی. کوه

له ھغی ډلی پيروی وکړه، چی . دروغ وايی اوھيڅکله ريښتيا په ژبه نه راوړی. يی نه پوھيږی اونه ګوری اوايمان نلری

. ه ورکوی، اوپرته له خدايه دبل چا څخه ھيڅ نه اوری، اوپرته دده له فرمانه ھيڅ نه وينیپرته له خدايه ھيچاته اعتنا ن

دھغه څه نه چی مقدراتو دآزمايښت لپاره درته مخ کړی، . اودخدای په لاره کی دھرډول آزار اواذيت څخه باک نلری

ّدادعزوجل خدای روش دی ددوستانو اوغوره شويوپه ھکله. صابره اوسه انات تری اخلی اوپه رازرازبلاو يی ټول امک. ّ

اوکله چی دوجود فنا ته ورسيدل، . ګرفتاروی، دنيا اوآخرت له خاورترعرشه ورباندی تنګوی، وجود يی خاوری کوی

ُ ثم انشأ ناه .(دوی بل خوی اوبل وجود وربښی. بوديی دده سره دی نه دبل چاسره. بيا نودوی دځان لپاره غوره کوی ْ َ ْ َ َّ ُ

َخلقا آخر َ ً َ فتبارک الله احسن الخالقينَْ ْ ِْ ِ َ ْ ُ َ َ َ ََ ُ َ ُوروسته دی دبل خلق په صورت بدلوی، بزرګواردی ھغه خدای چی ترټولو  «-)َ

  .»١۴سوره مومنون آيه . ښه پيداکوونکی دی

سه په دوھم پيدايښت کی ، دی له وروڼو، ھمنوعانو اوبالاخره دبنی آدم له جن. اول پيدايشت ګډ پيدايښت دی اودامنفرد دی

روحانی اوله خدای سره وصل کيږی، اودخلکو له ليدوڅځه بيزاره . دده په ماھيت کی تغييراوبدلون راولی. جلاکوی

دينا اوآخرت، جنت اودوزخ اوټول مخلوقات يی ترنظر يوشان اوديوه . دده داسرارو دروازه يی پرمخ تړل کيږی. وی

.  کيږی، ھغه وخت دده قدرت اومعنوی توان څرګنديږیاودا وجود دده په باطنی ځواک کی جذب. وجود پشان ښکاری

په لاسونو کی په ښاماربدله شوه، دی په ھم په نھانی عالم کی  دتصرفاتوڅښتن ) عليه السلام(ھمدارنګه چی لکڼه دموسی 

  .وګرزی

  . پاک اوسپيڅلی دی خدای چی خپل ځواک دھربنده په وجودکی  چی وغواړی،څرګندوی

ّدخدای عز . ډيراسباب له منځه يووړل اوتيريی کړل ولی په وضعيت کی يی بدلون رانغیدموسی لکڼی دفرعون دسحر

ّوجل قصد داو چی دوی وپوھوی چی دموسی لکڼه قدرت دی اونه حکمت، ځکه ھرڅه چی په ھغه ورځ ساحرانو 

م پواسطه ترسره کړل، ټول سحراوجادو و اودرياضی په مرسته يی ترسره کړل، ولی ھغه څه چی دموسی عليه السلا

دھمدی اصل پربنسټ وچی . ترسره شول دحق دقدرت له نښانوڅخه يی سرچينه اخيستی وه اودموسی معجزه وه

. دساحرانو مشرله يوه ساحره وپوښتل چی وګوره چی موسی په څه حال کی دی، وويل چی دی وينم چی رنګ يی الوتی

احر له خپله سحره نه بيريږی ھمدارنګه چی نودساحرانو مشر وويل چی دا خدای قدرت دی نه دسحر، ځکه چی س

  .نوځکه يی خپله ايمان راوړ اونورو ھم په ده پسی ايمان راوړ. صنعتګرله خپلی صنعی نه بيريږی

څه وخت به دحکمت له بنده خلاص شی اودحق قدرت ته به ورسيږی؟  څه وخت به دی اعمال تا له حکمته ) ای غلامه(

ه دی دظاھری عناياتوڅځه ليری اودحق قرب ته به نايل شی؟ څه وخت به ؟ څه وخت ب.دخدای قدرت ته ورسوی

دمعرفت لمرتا داسی وروزی چی دعوامو اوخواصول باندی اثرولری، اودھغی بلاو اومصيبتونو څخه چی دآموينی 

  لپاره درته مخ کوی، له خدايه ونه تښتی؟

 مخ اړوی اوظاھری اسبابو ته متوصل کيږی اوکه تادکړاونو پواسطه آزمويی، ترڅو څرګنده شی چی آيا دده له درګاه

نه؟ آيا يوازی ظاھرته ګوری اوکه باطن ھم وينی اواعتنا ورته کوی؟ آيا ھغه څه چی درک کوی پری مومن يی اوکه له 

  درک څځه يی عاجزيی؟ آيا ھغه څه چی نه يی وينی ھم درک کوی؟

ينی مونږته نصيب وګرزوه، خدايه له تا قرب اولطف غواړو، لويه خدايه مونږ مه آزمويه، خدايه خپل قرب پرته له آزمو

خدايه پرته له بعده قرب راته راکړی، مونږ دليری والی اوبعد توان اوطاقت نلرو، ای خدايه دآزموينی توان اوطافت 

و ستا قرب ای خدايه که پرته له آفاتو اوبلا. نلرو، خدايه خپل قرب مونږته په نصيب کړی پرته دليری والی داورله آفته

ممکن ندی، مونږسمندروګرځوه، ھغسی سمندرچی په اورکی ھګی اچوی اوژوند پکی کوی،داسی چی اورنه ده ته زيان 

عليه (لويه خدايه دخپل قرب اورمونږته داسی سوړ کړی لکه اور دی چی ابراھيم خليل. رسوی شی اونه يی سيځی

 راشنه کړه داسی لکه چی دی دابراھيم خليل پرخواراشنه ته سوړوګرزاوه اوزمونږپرشااوخوا دعنايت بوټی) السلام

مونږله ټولوشيانو بی نيازه وګرځوه،داسی لکه چی خليل دی بی نيازه کړی و، مونږدخپل قرب انس ته ورسوه . کړل

  .آمين.داسی لکه ابراھيم خليل دی چی ګرځولی و، اومونږوساته داسی لکه دی چی دی ساتلی وو

م مخکی له سفره دلاری ملګری غوره کړ، مخکی له کوره يی ګاونډی غوره کړ، له ويری ابراھيم خليل عليه السلا

اووحشت نه مخکی يی ھمناستی اوانيس غوره کړ، دارويی مخکی له ناروغی غوره کړ اوصبريی مخکی له ګرفتاری، 

پاک .سی اقتداء وکړهرضا يی مخکی له قضا لاسته راوړی، ته ھم دخپل پلارڅخه زده کړه، دده په افعالواواقوالوپ

اوسپيڅلی دی ھغه خدای چی دبلاو په درياب کی يی پری لطف وکړاود محنت اوخواريوپدی درياب کی يی ورته 

لامبوورزده کړه اوتائيد يی کړ، اوپرغليمانو يی بری ورکړ، ترڅويی چی د افتخار لوړی څوکی ته پورته کړ، اودخدای 

ورکړه چی دھری څاښت ډوډوی ته به يی لاس نه وروړ ترڅوبه ميلمه نه و دقدرت لاس تل دده سره و، داسی پالنه يی 

ّداټول په ريښتيا سره دخدای عزوجل پټ عنايات و. راغلی َ ّ .  

دالھی قضااوقدرپروخت پټه خوله اوسه ترڅودده بی پايه الطاف ووينی، آيا دجالينوس غلام داستان دی ندی ) ای غلامه (

ال به لال اوګنګ و ترڅوچی يی داستاد څخه ټول علوم دزړه په غوږو واوريد اوټول اوريدلی؟ چی داستاد دخدمت پرمح

  يی زده کړل؟ 

دخدايی حکمت اسرار ستا دپراګنده ګويی په سبب ستا پرزړه اغيزه نه اچوی، پس بايد خاموش اوسی اوقضااوقدرته 

  .غاړه کښيږدی ترڅومقصود ته ورسيږی

  !ونږ روزی وګرځوه، اوله منازعی اوجګړی مووساتهلويه خدايه،موافقت له خپل مشيت سره زم

  .»وآتنا فی الدنيا حسنة وفی الاخرة حسنة وقنا عذاب النار«

  ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

ه  دينی دھد، بۀفته ياانجام داده وبدان صبغ گرا آنـ بدعت دراصطلاح دين عبارت است از قول يافعلی که مسلمان ١

. ی يافته نشودئريشه  اساس و حضرت رسول صلی الله عليه وسلم،) قولی يا عملی(که برای آن درکتاب وسنت طوری

يس منين ام عبدالله عايشه رضی الله عنھا، قالت قال رسول الله صلی الله عليه وسلم من احدث فی امرنا ھذا مالؤعن ام الم

  .رواه البخاری والمسلم. منه فھورد

 را تشبيه و مذھب آنان . مشبه ومعطله دوفرقه می باشند که برای خداوند شبيه قائلند، وصفات باری راانکار می کنند-٢

  .تعطيل می نامند

  

   

 

 

 


